
Аннотация
Мақолада иқтисодий ва ишлаб чиқариш муносабатларини ташкил этишнинг кластер усулини 

моҳияти, Ўзбекистон Республикасида инновацион ҳудудий кластерларни шакллантиришнинг 
зарурлиги, имкониятлари ва муваффақиятли ривожлантириш омиллари очиб берилган.

Аннотация
В статье рассматривается сущность кластеризации в организации экономических и 

производственных отношений, необходимость, возможности и факторы успешного развития 
инновационных региональных кластеров в Республике Узбекистан.

Ключевые слова: региональная экономика, развитие, бизнес, предпринимательство, производство, 

Annotation
The article discusses the essence of clustering in the organization of economic and industrial relations, the 

need, opportunities and factors for the successful development of innovative regional clusters in the Republic 
of Uzbekistan.

Keywords: regional economy, development, business, entrepreneurship, production, innovation, industry, 
cluster, income, profit, efficiency, knowledge, science, education, scientific research.

Кўпгина мамлакатлар ўзлари учун интенсив 
инновацион ривожланиш йўлини ва иқтисодийётни 
ташкил этишнинг кластер моделини танлади. 
Бундай моделда саноат сиёсати нафақат соҳаларни 
ривожлантиришга, балки ривожланган ижтимоий 
ва экологик муаммолар туфайли шаклланган ва 
оширилган ҳамда самарали талабларга эга бўлган 
етакчи бозорларни эгаллашга қаратилади.

Кластерларни шакллантириш ҳудудлар учун 
тўғридан-тўғри хорижий инвестицияларни жалб 
қилишнинг самарали механизми бўлиб, ҳудудий 
иқтисодиёт ривожланишига, миллий субъектларни 
қиймат яратишнинг халқаро ишлаб чиқариш 

занжирига қўшилишига,  хом ашёни қайта ишлаш 
даражасини ошириш учун кўмаклашишга, импорт 
ўрнини босишга,  йиғув ишлаб чиқаришини 
маҳаллийлаштиришни кўпайишига ва натижада -  
маҳаллий маҳсулотлар ва хизматларнинг ҳархсиз 
рақобатбардошлиги даражасини кўтарилишига 
улкан таъсир кўрсатади.

Инновацион вектор – бу Ўзбекистон 
Республика сининг миллий иқтисодиётини ри вож -
лантиришнинг ва уни глобаллашув тен ден сия-
лари нинг ўсиши шароитида рақо бат  бардош лиги -
ни таъминлашнинг асосий ус тувор йўналишлари-
дан бири ҳисобланади. “2019-2021-йилларда 

Ўзбекистон Республикасини инно вацион ривож-
лантириш стратегияси”да: «Илм-фан ва техни-
ка ютуқларини кенг қўллаган ҳолда иқтисодиёт 
тармоқларига, ижтимоий ва бошқа соҳаларга 
замонавий инновацион технологияларни тезкор 
жорий этиш Ўзбекистон Республикаси жадал ри-
вожланишининг муҳим шартидир. Жамият ва дав-
лат ҳаётининг барча соҳалари шиддат билан ри-
вожланаётгани ислоҳотларни мамлакатимизнинг 
жаҳон цивили зацияси етакчилари қаторига кириш 
йўлида тез ва сифатли илгарилашини таъминлай-
диган замонавий инновацион ғоялар, ишланма-
лар ва технологияларга асосланган ҳолда амал га 
оширишни тақозо этади. Шу билан бир га, ўтка-
зилган таҳлил ишлаб чиқаришни модер низация, 
диверсификация қилиш, унинг ҳажмини ошириш 
ҳамда ички ва ташқи бозор ларда рақобатбардош 
маҳсулотлар турларини кенгайтириш борасида-
ги ишлар лозим даражада олиб борилмаётганини 
кўрсатди. Ушбу кам чиликлар мамлакатимизнинг 
жадал инно вацион ривожланишига, инвестици-
яларни жалб этишга, иқтисодиётнинг ўсишига 
ҳамда дав лат ва жамият ҳаётининг бошқа соҳала-
рини ривож лантиришга тўсқинлик қилмоқда.

Мамлакатнинг халқаро майдондаги рақобат-
бардошлилиги даражасини ва инновацион жиҳат-
дан тараққий этганини белгиловчи омил сифатида 
инсон капиталини ривожлантириш Стратегиянинг 
бош мақсадидир.

 Бош мақсадга эришишда Стратегиянинг асо-
сий вазифалари қуйидагилардан иборат:

− Ўзбекистон Республикасининг 2030 йилга 
бориб Глобал инновацион индекс рейтинги 
бўйича жаҳоннинг 50 илғор мамлакати қаторига 
киришига эришиш;

− барча даражада таълим сифати ва қамрови ни 
ошириш, узлуксиз таълим тизимини ривожлан-
тириш, кадрлар тайёрлаш тизимининг иқтисодиёт 
эҳтиёжларига мослашувчанлигини таъминлаш;

− илмий тадқиқотлар ва ишланмаларнинг 
илмий салоҳиятини мустаҳкамлаш ва самара-
дорлигини ошириш, илмий-тадқиқот, тажри ба-
конструкторлик ва технологик ишлар натижа-
ларини кенг жорий этиш учун таълим, илм-фан ва 
тадбиркорликни интеграция қилишнинг таъсир-
чан механизмларини яратиш;

− инновациялар, илмий-тадқиқот, тажриба-
конструкторлик ва технологик ишларга давлат ва 
хусусий маблағлар киритилишини кучайтириш, 
бу соҳалардаги тадбирларни молиялаштиришнинг 
замонавий ва самарали шаклларини жорий этиш; 

− бошқарувнинг замонавий усуллари ва 
воситаларини жорий этиш орқали давлат 
ҳокимияти органлари фаолиятининг самарадор-
лигини ошириш;

− мулкчилик ҳуқуқлари ҳимоясини таъмин лаш, 
рақобатбардош бозорлар ташкил этиш ва бизнес 

юритиш учун тенг шарт-шароитлар яратиш, 
давлат-хусусий шериклигини ривожлантириш;

барқарор фаолият юритадиган ижтимоий-
иқтисодий инфратузилмани яратиш» [1].

Глобал даражадаги индустрия кластерларни 
яратиш йўлидан кетмоқда. Кластер - бу ҳудуд-
нинг ва умуман мамлакат иқтисодиётининг рақо-
батдошлигини оширишга ёрдам берадиган кенг тан 
олинган восита. Ривожланган мамлакатлар сингари 
ривожланаётган мамлакатларда ҳам кластер 
ташаббусларининг жадал ўсиб бориши уларнинг 
самарадорлигини ва ҳаётийлигини акс эттиради [2].

Хорижий мамлакатлар тажрибаси мамлакат 
иқтисодиётининг рақобатдошлигини оширишга 
ёрдам берадиган кластер сиёсатининг сама-
радорлигини кўрсатади.

Кла стер концепциясининг назарий асослари 
ХИХ асрда, фирмаларнинг самарадорлиги улар-
нинг географик жойлашуви ва ўзаро алоқа 
қилаётган бошқа хўжалик юритувчи субъектларга 
яқинлигига боғлиқ эканлиги аниқлан ганидан 
сўнг, яратилган. Кластер назарияси бугунги кунда 
ҳам ривожланиб бормоқда, аммо концептуал 
аппаратларда ҳали ҳам ноаниқлик мавжуд бўлиб, 
у асосан кластер тушунчасига ишора қилади [4].

Аслида, реал иқтисодиётда кластерларнинг 
шаклланиши ва ривожланишидаги ёндашувлар 
ўзгарди, аммо бу ўз-ўзидан содир бўлди, чунки 
илмий асослар мавжуд эмас эди ва янги методо-
логия таклиф қилинмади. Шунинг учун кластер-
лаш назариясини, концептуал тушунчани, кластер 
сиёсати ва кластерларни ўзини шакллантириш ён-
дашувларини такомиллаштириш зарур. Шу муно-
сабат билан биз «кластер» атамасининг қуйидаги 
таърифини таклиф қиламиз. Замонавий маъно-
да, кластер деганда, ягона ахброт-коммуникация 
муҳити доирасида   инновацион йўналтирилган 
фаолиятни амалга ошириб    ишлаб чиқаришда 
рақобатбардош маҳсулот ёки хизматларни ишлаб 
чиқариш учун етарли бўлган синергик таъсирга 
эришишни кўзловчи умумий ғоя ва технологик 
тармоқни  амалга ошириш учун ресурс даража-
сида бирлашган мустақил тижорат ва нотижорат 
ташкилотлар гуруҳи тушунилади.  Ушбу таъриф-
дан келиб чиқадики, кластер аъзолари мустақил-
лигини йўқотмайди, бироқ умумий мақсадга эри-
шиш учун маълум бир технологик тармоқ доира-
сида ресурсларини бирлаштирадилар. Синергетик 
таъсири мавжудлигига алоҳида эътибор қарати-
лади ва бунинг оқибатида рақобатбардош маҳсу-
лот ёки хизматларга эга бўлиш учун ушбу таъсир 
етарли бўлиши кераклиги кўрсатилади.

Жаҳон тажрибаси [2, 3] кластерларнинг иқтисо-
дий ривожланишдаги ва ҳудудий ва миллий иқти-
содиёт ларнинг рақобатбардошлигини оширишдаги 
ролини намойиш қилмоқда. Бу инвестицияларни 
жалб қилиш ва янги иш ўрин ларини яратишга 

ёрдам берадиган, иқти содиёт ни ривожлантиришга 
катта самарали таъсир кўрсатадиган, ўзларининг 
корхоналар, илмий-тад қиқот ташкилотлари ва 
таълим муасса саларининг рақобатбардошлигини 
оши рилиши ни таъминловчи илмий, таълим ва 
ишлаб чиқариш салоҳиятини бирлаштириш имко-
нияти билан боғлиқ. Ушбу самаралар, хусусан:

1) кластер корхоналари учун самараси: меҳнат 
унумдорлигини ошиши, фойданинг кўпайиши, со-
тиш бозорларини кенгайиши, инвесторларни жалб 
қилиниши, кластер ишлаб чиқарувчилари ўр та-
сидаги ички рақобат туфайли замонавий технология-
лар ва инновацияларни жорий қилиниши;

2) давлат ҳокимияти органлари учун сама раси: 
бюджетнинг ўсиши, ишсизлик бўйича тўлов-
ларнинг қисқариши, инфратузилманинг ривож-
ланиши;

3) ҳудудий иқтисодиёт учун самараси: ялпи 
ҳудудий маҳсулотнинг, инвестициялар ҳажмининг, 
юқори технологияли маҳсулотлар экспортининг, 
аҳоли бандлиги ва фаровонлигининг ўсиши ва 
бошқалар.

Умуман олганда, ишонч билан айтиш мум-
кинки, ХХИ аср инновацион-саноат ва ҳудудий 
клас терлар фаолиятига асосланган саноат тузил-
масининг ривожланиш асридир. Айнан улар жаҳон 
иқтисодиётининг динамикасини тобора кўпроқ 
даражада белгилайдилар, анъанавий равишдаги 
йирик корхоналар ва холдингларга туширилган 
локомотив ролини эгаллашади.

Кластерлар замонавий инновацион ривож-
ланиш йўлларини таклиф қилиб, мамлакатларга 
«хомашё лаънати»дан қутилишга ёрдам беради. 
Қаерда кластерли ёндошувдан фаол фойдаланилса,  
у ерда инсонларнинг   ташкилий ва истеъмол 
хат ти-ҳаракатлари янги шаклларининг асосли 
пайдо бўлишига олиб келувчи собиқ саноат 
жамиятининг ижтимоий тузилмасида позитив 
ўзгаришлар сезилади.

Бугунги кунда Ўзбекистон Республикасида 
би  ринчи марта кластернинг шакллари пайдо 
бўл  моқда, иқтисодиётни кластерли ривож лан ти-
ришнинг шарт-шароитлари яратилмоқда:

– кластерларни ривожлантиришни услубий 
ва ахборот-маслаҳат жиҳатдан қўллаб-қувватлаш 
механизмлари яратилмоқда;

– республика ва вилоят ижро этувчи ҳоки мият 
органларининг ҳаракатларини зарурий мувофиқ-
лаштириш йўлга қўйилмоқда;

– кластер сиёсатини шакллантиришга тад-
биркор лар уюшмалари катта қизиқиш бил дир-
моқдалар.

«Билимлар иқтисодиёти» ни шакллантиришни 
асосий воситалари заковат, истеъдодлар, ижодий 
ҳамкорлик ва инсон салоҳиятидан самарали фой-
даланишга йўналтирилган кичик компаниялар-
нинг ўсиши билан бирга олиб борилиши керак.

Илмий-саноат ривожланишнинг локомотиви 
ролини бажарувчи йирик миллий индустриал 
компа ниялар иқтисодиётни ташкил этишнинг 
клас терли моделини жорий этилишини рағ бат-
лантириши, кичик инновацион корхоналар ишлан-
маларига буюртмачи ва истеъмолчи сифатида 
намоён бўлишлари мумкин.

Кластер ёндашуви инновация инфра ту зил -
масини, айниқса, технологиялар транс фе рини, 
интеллектуал фаолият натижа лари нинг тижо-
ратлашуви соҳасини муқаррар равишда қайта 
кўриб чиқишга олиб келади. Буларнинг барчаси, 
бирга ликда олганда,  «учталик спирал»нинг боғ-
ловчи механизмларига:  нинг саноат  - фан - дав-
латга ҳаётий импульс беради.

Бундан ташқари, ишлаб чиқаришни таш кил 
қилишнинг кластерли ёндашуви, клас тер ларнинг 
мамлакатлараро ҳамкорлиги дав лат лар нинг 
келишилган ва кейинчалик дав латнинг мувофиқ-
лаштирилган инновацион-саноат сиёсатини шакл-
лантириш учун восита бў лиши мумкин. Эксперт-
ларнинг фикрига кўра, кластерлаштириш дунё 
иқтисодиётининг 50% дан ортиқини қамраб 
улгур ган бўлиб, бу уларга ЯИМнинг сезиларли 
ўсишини таъминлади. Шу муносабат билан 
инновацион-саноат гуруҳларини яратиш ва 
улардан фойдаланиш бўйича халқаро тажрибани 
ўрганиш ва мослашиш зарурий ва ўз вақтида 
қўйилган қадам ҳисобланади. 

Шундай қилиб, ҳудудий инновацион кластер-
ларнинг шакллантирилиши  бизнес учун янги 
имко ниятларни тақдим этади, тадбиркорликни 
ривож лантириш ва аҳоли бандлигини таъминлаш 
ҳисобига, шунингдек, фан ва таълим соҳасида 
ҳамкорликни амалга ошириш орқали ҳудудлар ва 
мамлакатнинг рақобатбардошлигини оширишга 
имкон беради.

